
Para se të vinte Islami, në qytetin e Mekës ndodhi 
një zi e madhe buke dhe jeta u vështirësua shumë. 
Në atë kohë, Profeti ynë i dashur (a.s.), ishte 36 vjeç. 

Një ditë Profeti (a.s.) i thotë xhaxhait të tij, Abasit 
(r.a.): “O xhaxha! Të ardhurat e vëllait tënd EbuTalibit 
janë të pakta dhe familja e tij është e madhe. Sikur ta 
ndihmojmë dhe t’i bëjmë shpenzimet e përbashkëta e 
t’ia lehtësojmë jetesën? Madje ndonjërin prej fëmijëve 
të tij ta marrim e ta rrisim ne.”

 U ngritën dhe të dy shkuan për vizitë tek EbuTalibi. 
Mendimin e Profetit ia propozuan EbuTalibit, i cili e 
pranoi. Pas kësaj, Abasi (r.a.) mori Xhaferin, ndërsa 
Profeti ynë i dashur (a.s.) mori Aliun (r.a.).

Aliu (r.a.), i cili ishte vetëm pesë vjeç, që prej asaj 
dite u edukua nën mbikëqyrjen e Profetit (a.s.). Sa gjë 
e bukur ishte të qëndroje pranë një njeriu, të cilin e 
donte i gjithë populli i Mekës.

Megjithëse Aliu (r.a.), ishte ende i vogël, ishte 
ndikuar shumë nga Profeti (a.s.) dhe e donte jashtë 
mase atë. Ai kënaqej shumë kur uleshin ballë për ba-
llë e bisedonin. Buzëqeshja e ëmbël e Profetit (a.s.), 
të folurit, përkëdhelja e fëmijëve, përshëndetja e tyre 
me selam dhe sjellja me ta sikur të ishin të rritur, e 
kishte mahnitur shumë Aliun e vogël.

Por koha rrjedh si ujë dhe muajt e vitet kalonin 
shumë shpejt. Aliu ishte dhjetë vjeç kur pa për herë 
të parë Profetin tonë (a.s.) bashkë me gruan e tij Ha-
tixhen (r.a.) teksa falnin namaz në shtëpi. Aliu i vogël 
i ndoqi me shumë kureshtje, sepse nuk kishte parë 
gjë të tillë më përpara. Lëvizjet e tyre ishin shumë të 
bukura dhe të veçanta. Qëndrimi i tyre në këmbë, për-
kulja në ruku, ulja në sexhde dhe hapja e duarve për 
t’u lutur lanë gjurmë të thella në zemrën dhe mendjen 
e Aliut të vogël.

Vallë përse i bënin këto lëvizje? Përpara kujt përku-
leshin e uleshin në sexhde? Kujt i luteshin duke hapur 
duart? Prej kujt kërkonin ndihmë? Si fëmijë që ishte, 
nuk arrinte t’i jepte një shpjegim këtyre lëvizjeve, por 
e ndjente se ishte diçka që e lartësonte njeriun. Aliu 
(r.a.) kërkoi të mësonte për të gjitha këto dhe me një 
dëshirë të madhe e pyeti Profetin (a.s.): “Çfarë ishte 
ajo që po bënit?” Profeti ynë i dashur (a.s.) e mori 
Aliun përballë dhe filloi t’ia shpjegonte me aq sa mund 
të kuptojë një fëmijë. “Ali! – i tha profeti (a.s.), - kjo që 
po bënim ishte adhurim, Madhërim i Allahut Teala. Me 
këto veprime ne i tregojmë Allahut se i jemi dorëzuar 
dhe e duam shumë Atë. Prandaj qëndrojmë para 
Tij dhe falim namaz. Ai është Allahu Një. Nuk ka të 
ngjashëm dhe ortakë.” Pastaj i tregoi Aliut të vogël se, 

ai ishte i dërguar nga Allahu si Profet dhe e ftoi atë 
në fenë Islame. “Ali, po të ftoj edhe ty në këtë fe”- tha 
Profeti (a.s.).

Për Aliun (r.a.) ishte hera e parë që i dëgjonte këto 
fjalë. Me një habi dhe mahnitje të madhe, iu përgjigj: 
“Ta bisedoj njëherë me babain...” Profeti (a.s.) me plot 
dashuri dhe butësi i thotë: “Bisedoje me babain. Mirë-
po, mos fol me askënd tjetër për këtë punë!” 

I zhytur në mendime, Aliu (r.a.) doli nga shtëpia për 
të shkuar tek babai. Për shkak të lidhjes së familjes 
së tij me Qabenë, idhujt që ndodheshin në të i kishte 
parë nga afër. I gjithë populli i Mekës vinte aty e krye-
nte ritet e tij. Pra, adhuronin dhe kërkonin ndihmë prej 
idhujve. 

Tek sa mendonte për këto gjëra, papritur ndal hapin 
e thotë me vete: “Përse po shkoj të bisedoj me ba-
bain? A mos vallë, Allahu i mori leje babait tim kur më 
krijoi, që unë t’i marr leje babait për të hyrë në fenë e 
Tij (Allahut)?” 

Menjëherë u kthye, vrapoi dhe shkoi pranë Profetit 
(a.s.) e i tha: “O i Dërguar i Allahut! A mos vallë, Alla-
hu pyeti babain tim kur më krijoi?” 

Aliu i tha se nuk ishte e nevojshme të bisedonte me 
babanë, dhe se e pranonte ftesën e tij. 

Të dy së bashku përsëritën shprehjen e sheha-
detit (ESH’HEDU EN LA ILAHE IL-LALL-LLAH UE 
ESH’HEDU ENNE MUHAMMEDEN ABDUHU UE 
RESULUHU) dhe Aliu që prej atij momenti u nderua 
me Islam. I riu i parë në Islam, Aliu (r.a.) që nga ajo 
kohë nuk u nda më prej të Dërguarit të Allahut (a.s.). 
Ai mësoi shumë prej Profetit (a.s.) dhe u bë i njohur si 
porta e qytetit të diturisë. 

Ai ishte i pari në besim, trimëri dhe heroizëm. Për 
shkak të trimërisë së tij, u quajt luani i Allahut. Ai i 
shërbeu Profetit (a.s.), me një dashuri dhe devot-
shmëri të madhe. Ai u martua me vajzën e dashur të 
Profetit (a.s.), Fatman (r.a.) dhe u bë babai i shtatë 
fëmijëve, të cilët quhen: Hasan, Husejn, Muhsin, Zej-
neb, Rukije, Ummu Gulsum dhe Fatma. (Allahu qoftë i 
kënaqur me të gjithë ata!)

Aliu (r.a.) u bë halifja (prijësi) i katërt i myslimanëve 
dhe ra dëshmor në vitin 660 në qytetin e Kufes.

Mustafa Erish

I riu i parë në Islam

AlIu (radijallahu anh)

Tak-tak-tak! – trokiti vjeshta:
- A më njihni, vogëlushë?
Ata thanë: - Ti je stina

që mbush shportat plot me rrush,
me gështenja e me shegë,

dhe me dardhë, dhe me mollë,
ti na sjell zilen tring-tring,
që na fton ëmbël në shkollë.
Ti i nis zogjtë në shtegtim
(për fole shpejt i zë malli),

gjyshes time ti i thua:
- Edhe pak, bëj gati shallin...

Mirë se vjen, o Vjeshtë!
Dhe mësuesit i sjell lule,

plot qilima gjethesh shtron,
valë të reja i sjell detit,
sepse erën zemëron...

Ndërsa ne detit i thamë:
- Do të vijmë përsëri!

Linda tundi një kordele,
Bledi dorën si shami.
Kurse pyllit harabeli

seç po ndien pakëz të ftohtë,
çi-rip-çip e çi-rip-çip;

zë kërkon fole të ngrohtë.
E shikon, të njohim, vjeshtë,
e të themi: - Mirë se vjen!
Mos harro, se ne të gjithë
më të rritur po na gjen...

Xhahid Bushati

Vijnë dy yje, bëhen sy,
një sqep zogu bëhet hundë,
vijnë ca re, bëhen faqe,
vjen një gjethe - kokën tund...

Vjen një hënë, bëhet vetull,
vjen një erë, qan me zemërim...
Asnjeri s’e bëka shoqe,
as... dhe personazhi im!...

Vijnë dy yje, bëhen sy...

Qiellit, xha Ylberi,
ngjyra, shpesh, i fal...

Thotë: “Bëhem piktor,
vetëm në përrallë...”

Gjysh Nuriu ishte një fshatar i heshtur, që shikonte punën e tij. Disa pandehnin 
se ishte i paaftë për shkak se nuk përzihej në punën e askujt dhe nuk fliste pa 
vend.

Njëri që e mbante veten për të mençur, ia vodhi gomarin. Gjysh Nuriu shkoi në 
treg për të blerë një gomar tjetër. 

Teksa kthehej në shtëpi, syri i zuri gomarin e vet dhe tha:
- Ky gomar, është i imi. Ma vodhën javën e kaluar.
Hajduti, që ishte një njeri i pacipë, e dëgjoi dhe iu përgjigj:
- Gabohesh, unë këtë e kam marrë, që kur ishte kërriç i vogël dhe e kam rritur 

vetë. 
Gjysh Nuriu e dëgjoi me vëmendje dhe i erdhi një mendim i shkëlqyer. Ia mby-

lli sytë gomarit me duart e tij dhe e pyeti hajdutin:
- Nëse gomari është i yti, më thuaj cilin sy ka të verbër?
Hajduti hezitoi pak dhe tha:

- Syrin e djathtë.
Gjysh Nuriu ia hapi syrin e djathtë 

gomarit dhe ia ktheu:
- E shikon? Syrin e djathtë e ka në 

rregull.
Hajduti si hajdut i foli:
- Më hutove. Në fakt, syrin e majtë e 

ka të verbër.
- Përsëri nuk e gjete, - i tha gjysh 

Nuriu dhe i hapi syrin e majtë.
Njerëzit që ishin përreth kur panë se 

gomari nuk kishte asnjërin sy të ver-
bër, e kapën hajdutin- mashtrues dhe 
e dorëzuan në polici.

Gjysh Nuriu i hipi gomarit dhe u 
kthye në fshat. Të gjithë e kuptuan se 
sa burrë i mençur ishte ai! 

Pejgamberi ynë (a.s.) e ka mallkuar 
atë që vjedh dhe ka thënë: 

“Allahu mos e mëshiroftë hajdu-
tin.”

Hajduti
Prof. dr. M. Jashar Kandemir

Besimi ishte një fëmijë i mirë. Babai i tij ishte i pasur. Nuk i mungonte asgjë. 
Ndaj, Besimi nuk dinte asgjë për jetesën e njerëzve të varfër e në skamje. 

Një ditë, kur Besimi po shkonte te fusha e sportit, iu vërsul një qen. Nga të 
vrapuarit, atij i ngeci këmba në një gur dhe u rrëzua. Kur hapi sytë, pa një fëmijë 
në moshë të tij dhe një grua që po i mjekonin fytyrën. 

Agimi dhe nëna e tij, pasi e shpëtuan Besimin nga qeni, e morën në shtëpinë 
e tyre e u kujdesën që t’i pastronin gërvishtjet në fytyrë. Besimi i falënderoi ata 
dhe, ndërkohë, pa i habitur se sa të thjeshtë e kishin shtëpinë dhe jetesën e 
tyre.

Atë mbrëmje nuk ishte i qetë në tryezën e ushqimit dhe kafshatat po i ngecnin 
në fyt.

Ditën e nesërme, i mori pakot e ushqimeve që ia kishte përgatitur nëna e tij 
dhe shkoi në shtëpinë e Agimit.Të gjitha ushqimet i hëngrën bashkë, dhe që 
nga ajo ditë u bënë shokë të ngushtë.

Besimi zemërmirë dhe i mëshirshëm u soll sipas këtij hadithi të Pejgamberit 
tonë (a.s.):

“Nuk është besimtar ai që ngopet, ndërsa fqinji i tij është i uritur.” (Buhari)

Kafshata

Samiu i vogël ishte shumë i emocionuar atë 
ditë. I lumtur po përgatiste çantën. Kishin mbetur 
pak orë për të shkuar në shkollë. E kish marrë 
malli shumë për mësuesen dhe shokët. 

Këtë vit do hynte në klasën e dytë. Klasën e 
parë e kishte përfunduar me rezultate shumë 
të mira. Mësuesja dhe shokët e klasës e donin 
shumë Samiun e vogël. E posaçërisht, mësuese 
Semaja e admironte shumë për dashurinë që 
kishte si ndaj shokëve të klasës ashtu edhe ndaj 
saj. 

Një ditë, ai kishte sjellë në shkollë disa qenu-
shë, që i kishte parë në rrugë ashtu të vetmuar 
dhe kjo gjë i kishte hapur rrugë një tensioni në 
shkollë. Me shumë vështirësi e kishin bindur, 
dhe më pas ia kishin marrë qenushët dhe ia 
kishin dërguar në qendrën e mbrojtjes së kaf-
shëve. 

Të gjitha këto, Samiu i vogël i kujtoi me buzë 
në gaz. I hodhi një sy orës. Donte edhe një orë 
të fillonte mësimi.

“Po dal, tani, pak më herët, edhe shëtis…”,- 
mendoi për një çast dhe u nis ngadalë-ngadalë 
drejt shkollës. 

“Ndoshta gjej shokë që vijnë herët si unë”, - 
tha përsëri me vete ai, dhe pasi i dha një puthje 
në faqe nënës, i tha:

 - Mami, unë po shkoj në shkollë! Mëmë Aishja 
e përcolli të birin me lutje dhe e uroi: “Bëji selam, 
mësueses, biri im!” 

Samiu i vogël po shkonte në shkollë gëzue-
shëm me çantën përkrah, të cilën ia kishte blerë 
i ati. I pëlqente më shumë të ecte në rrugën e 
shkollës e rrethuar nga të dy anët me pemë. I 
rrethuar nga këto pemë i dukej sikur po i për-
jetonte akoma edhe më shumë katër stinët. 
Shumë nga gjethet e pemëve kishin kohë që 
ishin zverdhur, madje kishin rënë në tokë. Ndër-
kohë që ecte ndiente fëshfëritjen e gjetheve të 

rëna. Dukej sikur këpucët e reja i përshëndesnin 
gjethet e rëna si për t’u hapur rrugë gjetheve të 
tjera që do çelnin në pranverë. 

Pas një rruge të gjatë mbërriti në shkollë. Në 
oborrin e shkollës dukeshin ca nxënës që kishin 
nisur të vinin.

“Më duket se kam ardhur herët”, - tha me vete.
U hodhi një sy nxënësve që bisedonin gëzue-

shëm me njëri-tjetrin. 
Pak çaste më vonë nisën të vinin edhe nxë-

nësit e tjerë. I hodhi një shikim rreth e përqark, 
se mos njihte ndonjërin prej shokëve. I tërhoqën 
vëmendjen dy nxënës që po vinin nga rruga 
me pemë. “Sa shumë ngjasokan, duhet të jenë 
binjakë”, - tha Samiu me buzë në gaz. 

Ata mbanin nga një qese në duar. Kur i pa 
më me kujdes, vuri re se në këmbë mbathnin 
pantofla e ndërsa grykëset i kishin të arrnuara. 
Buzëgaz shihnin vendin përreth. Dukeshin se 
ishin të rinj në shkollë. 

U shkoi menjëherë pranë dhe i pyeti:
- Përshëndetje, unë jam Samiu. Ju kush jeni? 
Motër e vëlla u gëzuan nga ky interesim i 

Samiut të vogël dhe nisën bisedën: 
- Unë jam Bledari, kurse kjo është motra ime e 

vogël, Jasemina. 
- Sa të bukur e paske çantën, vëlla Sami! 

Babai, ta ka blerë? – pyeti Jasemina.
Samiu i vogël po përgatitej t’i kthente përgji-

gjes Jaseminës, ndërhyri Bledari: 
- Edhe ne, babai, do të na blejë çanta dhe 

këpucë. 
Ai vuri buzën në gaz miqësisht. 
Ndërkaq kishte afruar ora e mësimit… U dë-

gjua tringëllima e ziles. 
Samiu i përcolli te klasa e tyre Bledarin dhe 

Behlul Bera

Vëlla
e motër…



9

Jaseminën. Mësuese Suada, sapo e pa Samiun 
vuri buzët në gaz dhe pyeti:

- Ç’ka ndodhur, mos vallë je ti, prindi i këtyre 
dy fëmijëve?!..

- Të lumtë, Sami! Mund të shkosh! Merrem 
unë, ti rri i qetë! 

Por ai e kishte mendjen gjatë gjithë kohës te 
ata dy nxënësit e rinj. 

Kur ra zilja e fundit, Samiu i vogël u ngrit me 
të shpejtë nga vendi dhe shkoi diku nga ku 
mund të shihte të gjithë nxënësit që dilnin nga 
shkolla. Pasi priti për pak çaste tek dera u dukën 
Bledari dhe Jasemina. Motër e vëlla ishin kapur 
për dore dhe si përherë shikonin rreth e rrotull 
fytyrëqeshur. Kur iu futën rrugës me pemë, nga 
pas u shkonte edhe ai. Ecte në një mënyrë që të 
mos dukej. Ata ecnin ngadalë, meqë në këmbë 
mbathnin pantofla. Pas një rruge të gjatë mbë-
rritën tek një shtëpi e vjetër njëkatëshe. Bledari 
nxori çelësat dhe hapi derën. Samiu i vogël, pa 
e vënë re askush, nxori nga çanta një laps dhe 
një letër, ku shkruajti emrin e lagjes dhe numrin 
e shtëpisë së dy nxënësve të rinj. 

Kur mbërriti në shtëpi vuri re se e ëma dhe 
i ati po e prisnin në tryezë të merakosur. Ish-
te gjysëm ore me vonesë. Hyri brenda dhe u 
dha selam. I ati ia ktheu duke i thënë “Alejkum 
selam!” 

E ëma, Aishja, e pyeti “Ç’të ka ngjarë biri im, 
që u vonove?!.. 

Pasi i dha nënës një buzëqeshje, i tha:
- Kam bërë pak hetim, nënë!
Kur Samiu i vogël shkoi te lavamani për të larë 

duart, i ati i bëri të shoqes me shenjë sikur donte 
t’i thoshte: “Me sa shihet një tjetër ndodhi në 
orarin e bukës…” 

U ulën në tryezë. Samiu nisi me “Bismillah!” 
Me majën e gishtit tregues të dorës së djathtë 
mori pakëz kripë dhe e ngjeshi te gjuha. Më pas 
nisi t’u tregojë… “Babai i Bledarit dhe i Jasemi-
nës që njoha sot në shkollë, punon dhe merr një 
pagë të vogël, ndërsa e ëma vjen në shtëpinë 
tonë për të pastruar. Motër e vëlla, - siç më tre-
guan,- vijnë në shkollë me sakrifica të mëdha... 
Kjo ishte sot “vonesa” ime…” 

Mehmeti la lugën në sofër. Sikur… nuk arrinte 
më ta shtynte ushqimin. Se kujtoi menjëherë 
atë ditë…, kur nuk kishte para për të blerë as 
qumështin dhe biskotat për Samiun. E iu kujtua 
miku i tij i ngushtë, Zijai, i cili vinte ngarkuar 
me qese në dorë plot qumësht dhe biskota, e i 
thoshte: “Allahu nuk të vë në provë vetëm ty. Na 
vë në provë edhe ne bashkë me ty”.

Mehmeti u shkëput nga kujtimet, dhe iu drejtua 

të birit:
- Pa më jep mua atë adresë… 
Sapo Mehmeti po dilte nga dera, Samiu i tha:
- Një minute, baba! Shtoji kuletës tënde dhe 

këto 10 lirat e mia, - dhe ia dha të atit. 
I ati u emocionua shumë dhe i foli plot dasha-

mirësi: 
- Biri im, këto para janë për harxhimet e tua të 

shkollës!.. 
- Edhe këto para që nxore nga portofoli janë të 

tuat, o babi! Apo mos vallë nuk dëshiron që edhe 
unë të bëhem pjesë e lumturisë së Bledarit dhe 
Jaseminës? 

Në ato çaste zonja Aishe po shihte me admi-
rim babë e bir sypërlotur… 

Mehmeti futi në portofol dhe paratë që i dha 
Samiu. U nis me të shpejtë…. 

Të nesërmen Samiu i vogël i priti në hyrje të 
shkollës Bledarin dhe Jaseminën. Pak çaste më 
vonë u dukën motër e vëlla. Ishin të qeshur dhe 
po vinin të lumtur në shkollë. 

U shkoi pranë. Jasemina i tregoi menjëherë 
çantën, dhe i tha: 

- Pa shih, vëlla Sami, tashmë edhe unë kam 
një çantë të re dhe të bukur si tënden. 

- Çfarë nuk na ka blerë babai, - vazhdoi të tre-
gonte Jasemina dhe këpucët, dhe rrobat e reja. 

Bledari nuk foli, por nxori nga xhepi një çoko-
llatë dhe ia dha Samiut. 

Ai e mori çokollatën dhe e falënderoi. Brenda 
pakos kishte plot gjashtë copë çokollata, të cilat i 
ndanë dy e nga dy. 

Pastaj të lumtur shkuan nëpër klasat e tyre. 
Samiu i vogël e ndjeu veten më të qetë dhe të 
lumtur. Ai kishte lidhur një miqësi të re dhe në 
të njëtën kohë ishte bërë edhe me një vëlla dhe 
një motër. E falënderoi Allahun e Lartë për këtë 
mundësi që i kishte dhënë...

Miqtë e mi të dashur…, Fëmijë të da-
shur… Përshëndetje! 

Koha ecën dhe sërish po takohemi, përsë-
ri, në Shtator. Ju e dini se, ky është muaji, 
ku shkollat i hapin dyert një viti të ri mësi-
mor, hapin dyert drejt diturisë... Sa bukur!..

Miqtë e mi! Ju keni bërë pushime të kënd-
shme nën ngrohtësinë e diellit të verës. Ma-
let, lëndinat, bjeshkët ua njohën zërat tuaj 
gazmorë. Detet, liqenet, lumenjtë, pishinat 
bënë të pamundurën të ju freskonin. Dikush 
nga ju ishte mysafir edhe te fshati i babait, 
dikush në qytet te gjyshja, dikush… E, ju u 
njohët me shokë të rinj, formuat miqësi të 
reja, që s’mund t’i harroni lehtë…

Kush nuk mundi të shkojë gjetiu, e jetoi 
“lumturinë e verës” në vendin e vet. Disa 
nga fëmijët tanë iu përveshën punës që të 
fitonin pak para apo të ambientoheshin me 
jetën. Kudo të ndodheni dhe çfarëdo pune 
të vlefshme të bëni, kam përshtypjen se më 
dëgjoni, të gjithëve ju përgëzoj. Veçanë-
risht i duartrokas me përzemërsi një grup 
fëmijësh, të cilët edhe në kohën e verës 
“nuk e lanë leximin artistik”, zgjidhën dhe 
teste matematikore, u morën me vizatime, 
iu drejtuan fotografisë, u morën seriozisht 
me artin e kulturën, dhe kohën e kthyen në 
flori. Ata fëmijë janë të 
disiplinuar, punëtorë, 
të vetëdijshëm dhe 
seriozë në punën 
e tyre… Këta 
janë bijtë tanë që do 
mbajnë mbi supe të 
ardhmen e lumtur të 
vendit të tyre…

Uuurraaaa! Shkollat 
po hapen…

Tani të gjithë jeni më 
të fortë, keni pushuar 

dhe jeni më në formë të filloni vitin e ri 
shkollor. Tashmë e lini mënjanë atmosferën 
e pushimeve, lirinë dhe kohën e kaluar dhe 
i futeni një atmosfere shumë serioze, të di-
siplinuar, me rregulla dhe parime, siç është 
shkolla, familja, libri, kultura dhe arsimimi. 
Kjo periudhë e shenjtë kurrë s’duhet t’u bez-
disë. Koha e pushimit është kohë pushimi… 
Koha e shkollës është kohë shkolle... I fu-
teni një bote krejt të re të dijes dhe arsimit. 
Kujdes, se mos u vini veshin fëshfëritjeve 
të shëmtuara të shejtanit në shpirtin tuaj! Ai 
përpiqet përherë t’iu bëjë një fëmijë injorant 
dhe i pavlerë që vetëm rri kot fare, ha, pi, 
fle dhe ngrihet siç ngrihet dembeli. Mos u 
mashtroni! Mos i besoni shejtanit! Vështrimi 
juaj, të dashurit e mi, duhet të jetë gjithmo-
në drejt së ARDHMES! Ashtu, ju lumtë!.. 

Të dashur bijtë e mi! 
Pa mendoni pak… Po të mos ishte shko-

lla, edukimi, mësimdhënia, mësimet, arritjet, 
më besoni as pushimi nuk do kishte kuptim. 
Mungesa e një angazhimi të mërzit, të lodh, 
të fut në stres. Ndaj, këshilla ime është: 
Puna…puna…dhe vetëm puna! Nëse doni 
të jeni të lumtur, e vetmja rrugë është puna. 
Vraponi në shkollë me dashuri… Duajini 

mësuesit, klasën dhe miqtë e 
shkollës. Vendi ynë do të rritet 
dhe zhvillohet me punën tuaj, 
së bashku me shkollat, më-

suesit, nxënësit dhe do 
të shpëtojë nga të gjitha 
problemet dhe vështirësi-
të si nga ana shpirtërore 

ashtu edhe nga 
ajo materiale! 

Ejani, pra, dora dorës, të 
gëzueshëm dhe plot hare në 

shkollat tuaja! Suksese të 
gjithëve! 

Mustafa Jazgan

Shkolla ime...

Të dashurit e mi!
Duke ecur, përreth jush, ka gjëra që ju tërheqin vë-

mendjen. Pyesni prindërit tuaj se: “Çfarë është kjo?”, 
“Kush e ka bërë atë?”, “Çfarë bëhet me të?” etj., etj.

Prindërit, ndonjëherë ju shuajnë kureshtjen duke ju 
treguar dhe mësuar shumë gjëra rreth asaj që pyesni 
e ndonjëherë edhe u shmangen përgjigjeve duke ju 
thënë: “Sa shumë kureshtarë që jeni?! Eja të ikim, se 
s’kemi kohë” etj., etj. Për shkak të këtyre përgjigjeve, 
dëshira juaj për të mësuar dhe kureshtja juaj e pa-
ngopur, zbehet paksa. Ju jeni të uritur dhe ushqimet e 
shijshme janë shumë pranë jush, por ju nuk mund t’i 
merrni dot. Padyshim që është një gjendje e vështirë 
për ju...

Të dashurit e mi, sa shumë i keni përjetuar këto 
ndjenja!..

Në përgjithësi prindërit i vlerësojnë dhe u përgjigjen 
pyetjeve të fëmijëve të tyre, por ndonjëherë fëmijët 
bëhen aq kureshtarë dhe pyesin aq shumë, sa që 
prindërit lodhen dhe e kanë të vështirë t’u përgjigjen 
çdo pyetjeje.

Me kalimin e moshës, shtohen edhe pyetjet tuaja. 
Pyetjet janë hapat e para që hidhni për të njohur rre-
thin dhe veten tuaj. “Nënë, si fluturon ky zog?”, 
“A ka fëmijë, ky zog?”, “Si i çel pema 
lulet dhe si bën fruta?”, “Ku e 
fsheh qumështin kjo 
dele?”, “Si e 
bën mjaltin 
bleta?”, “Si i ka marrë këto 
ngjyra kaq të bukura kjo flutur?”, “Kush i ngjyros lulet 
e shumëllojshme nëpër lëndina?” etj., etj.

Të dashurit e mi! 
Pyetjet vazhdojnë, sepse ju po kërkoni... Kë? Fuqi-

në madhështore që i ka krijuar të gjitha këto. Ju e dini 
se, asgjë nuk mund të bëhet vetvetiu. Letra nuk u bë 
vetë. Lapsi, goma nuk u bënë vetë. Është dikush që i 
prodhon këto. 

Mirë, po diellin, hënën dhe yjet kush i mban në 
qiell? Kush e nxjerr nga toka atë që ke mbjellë? 

Kush e gjelbëron dhe e zbukuron me lule 
e aroma të mira? Kush ia jep tokës 

këtë shpirt, këtë fuqi? Kush 
më ka krijuar mua?...

Të dashurit e mi! 
A mjaftoheni me 

përgjigjet që ju 

jepen? Ju kërkoni Fuqinë madhështore që ka krijuar 
gjithësinë, diellin, hënën, yjet, tokën, lulet, insektet, 
zogjtë, bletët, delen, pulën dhe vetë ju...

Vogëlushët e mi të dashur! Duhet të ketë një Fuqi 
madhështore që ka krijuar gjithësinë, që i ka dhënë 
jetë dhe forcë. Duhet të ketë një Fuqi që mbizotëron 
dhe realizon gjithçka...

Të dashurit e mi!
Përgjigjet e këtyre pyetjeve i gjejmë në Kuranin 

Fisnik. 
1- “Ne e krijuam njeriun në formën më të bu-

kur.” (Surja et-Tin, 4)
2- “Allahu është Ai që jua ka bërë Tokën vend-

banim e qiellin kulm, ju ka dhënë formë e jua ka 
përsosur atë dhe ju ka furnizuar me ushqime të 
mira. Ja, ky është Allahu, Zoti juaj. Qoftë i lartë-
suarAllahu, Zoti i botëve!” (Surja el-Gafir, 64)

3- “Ai është Zoti i qiejve, i Tokës dhe i gjithçkaje 
që është midis tyre, prandaj, vetëm Atë adhuroje 
dhe bëhu i qëndrueshëm në adhurimin ndaj Atij...” 
(Surja Merjem, 65)

4- “Allahu ndërron ditën dhe natën. Me të vërte-
të, në këto (dukuri natyrore) ka mësime për ata që 
kanë mend.” (Surja en-Nur, 44)

5- “Vetëm Allahut i përket sundimi i qiejve dhe i 
Tokës dhe tek Ai kthehet çdo gjë. A nuk e vëren ti 
se Allahu i shtyn retë ngadalë e pastaj i bashkon e 
i grumbullon njërën mbi tjetrën, derisa të shohësh 
shiun se si del prej tyre dhe bie nga qielli?! Ai, 
prej reve të mëdha si mali, lëshon breshërin e 
me të godet kë të dojë, kurse e shmang prej kujt 
të dojë. Shkëlqimi i vetëtimës së tij gati t’i merr 
sytë.” (Surja, en-Nur, 42-43)

6- “Allahu ka krijuar çdo lloj kafshe prej ujit; 
disa nga ato ecin me barkun e tyre, një pjesë ecin 
me dy këmbë e disa prej tyre me katër këmbë. 
Allahu krijon çfarë të dojë. Me të vërtetë, Allahu 
është i Fuqishëm për çdo gjë.” (Surja en-Nur, 45)

Të dashurit e mi!
Kur e përmendim Allahun Teala, brenda nesh 

lind ndjenja për të parë me sytë tanë Zotin tonë të 
Madhëruar... Ndërsa Zoti ynë po i pret robërit që duan 
ta shohin, në xhenetet e larta. Po, tani po ndjeni lum-
turinë e njohjes me Zotin tuaj. Elhamdulilah, elhamdu-
lilah... Lum për ju... 

Allahu qoftë me ju miqtë e mi të dashur!

Ahmeti kishte një fermë të madhe dhe të bukur. Kur mërzitej nga 
atmosfera e rënduar e qytetit, shkonte në fermë. Ai merrej me 
vreshtat dhe këtë e bënte me shumë dëshirë. Ai kishte edhe një 

djalë të mirë dhe të dashur, i cili vazhdimisht i bënte pyetje.

Babi, kush
e ka këtë shtëpi?

Allahu, por na 
e ka lënë ne në 

përdorim.

Po makinën,
Allahu na e ka dhënë?.. 

Po, biri im!
Allahu na e ka dhënë edhe 
makinën që ne ta përdorim 

për punët tona
dhe ta falënderojmë

Atë.

Po biri im,
Allahu është pronari

i vërtetë i çdo gjëje.
Ai u jep çdo gjë

njerëzve.

Hëëë...,
tani e

kuptova.

Nuk ishte e vështirë t’i gjeje fajtorët, sepse pak më tutje ndodheshin dy 
breshka mistrece që vazhdonin të shkatërronin bistakët e rrushit.

Ahmeti i dënoi breshkat duke i kthyer me kurriz. Por nëse 
qëndronin ashtu, do të ngordhnin për dy ditë. Këtë gjë e 
pa edhe djali i tij. Prandaj ai deshi t’ia shpjegonte se ç’do të 
ndodhte me breshkat. 

Ah, more, mistrece..! 
Pse po e shkatërroni 

vreshtin?

Ato e merituan
atë dënim!

Një ditë, kur Ahmeti po merrej me vreshtat, pa se 
bistakët e rrushit ishin copëtuar dhe shpërndarë 
gjithkund. Për këtë arsye u nevrikos shumë.
- Nëse e kap atë që e ka bërë këtë, do t’ia rregulloj unë 
qejfin!

Pronari i çdo gjëje

Kaluan pesë ditë dhe kur djali po hante disa veshë 
rrushi, e pyeti babain e tij:

Kur shkoi pranë breshkave pa një zog që po fluturonte 
sipër tyre. Ahmeti mendoi se zogu po hante breshkat e 
ngordhura dhe e ndjeu veten në siklet. Por ç’të shihte!..

Kur breshkat e panë Ahmetin, 
u frikësuan... Menjëherë futën 
kokat brenda në zhguall. Ahmetit 
i erdhi turp dhe menjëherë i ktheu 
breshkat për së mbari. Pastaj tha:
“O Allah! Të lutem më fal..!”

Ahmeti për një çast heshti. E kuptoi që kishte bërë 
gabim dhe për këtë ndihej i penduar. U ngrit dhe 
shkoi në fermë. “Nëse breshkat kanë ngordhur, të 
paktën t’i varrosë...”, mendoi ai me vete.

- Babi, kush 
e ka këtë 
vreshtë?

Allahu i ka, biri im!
Ai na i ka dhënë që ta hamë,

ta falënderojmë Atë
dhe t’i japim atyre

që nuk kanë. 

Mirë babi,
po ato breshkat

që i ktheve me kurriz
të Allahut janë?

O Zot,
nuk po u besoj

syve!.. 

“Po biri im,
edhe breshkat janë të 
Allahut! Allahu është Ai

që ka krijuar çdo gjallesë, 
Ai i ruan dhe

i furnizon ato...

Breshkat nuk kishin ngordhur. Zogu, që 
fluturonte sipër tyre, mblidhte kokrra rrushi 
dhe i hidhte në gojën e breshkave. Zogu 
ushqente breshkat, si një nënë që ushqen 
fëmijët e saj.

Kur u kthye në shtëpi, Ahmeti i tha djalit që e priste me padurim: 

Unë jam shkronja e nëntë e alfabetit. Kjo është përrallëza ime:

Goni bën Gol!

Adelina R. Mamaqi

Goni është dy vjet më i vogël se vëllai i vet, 
Gëzimi. Ky, meqë është më i madh, mendon 
se ka të drejtë të bëjë çdo gjë, të ketë çdo gjë 
dhe të sillet me vëllain e vogël, si të dojë. 

Sapo Goni merr një lodër, Gëzimi ia rrëmben 
nga dora:

- Këtë lodër ma ka blerë babi kur isha më i 
vogël. 

Goni ul kokën, lë lodrën dhe ... merr tele-
komandën të ndezë televizorin, por Gëzimi 
hidhet:

14

- Tani do të shoh unë. Po të duash ulu e shi-
ko edhe ti, po nuk deshe, mbathja!

Goni psherëtin, shkon te rafti i librave dhe, 
sapo bëhet gati të zgjedhë, Gëzimi turret: 

- Mos guxo të m’i prekësh librat as me gisht!
Goni nuk guxon të marrë as lapsat për të vi-

zatuar, as gërshërët e letrave të punëdores, as-
gjë...asgjë! Sa herë i vëllai i gërthet, gëlltit lotët 
që janë gati t’i rigojnë si gurrë. Ai i sillet kështu 
kur prindërit nuk janë në shtëpi, se ndryshe...

Kur Gëzimi luan futboll me shokët në oborrin 
e pallatit, Goni del dhe i shikon. Atij i gëlon dë-
shira të luajë, por e di se Gëzimi do ta turpërojë 
përpara të gjithëve:

- Ik, o gomar, ku merr vesh ti!
Në të vërtetë, është Gëzimi ai që nuk ia 

shkrep për këtë lojë. Nuk bën kurrë asnjë gol, 
madje, kur e vënë portier, ha gola sa shqepet e 
tërë skuadra. 

Një ditë mungonte Guri, sepse ishte i sëmu-
rë. Kalamajtë thirrën Gonin ta zëvendësonte.

- Goni është i vogël, nuk di të luajë - kundër-
shtoi Gëzimi.

- Nuk ka gjë, mjafton si numër - tha kapiteni i 
skuadrës.

Filloi loja. Goni sulej me guxim dhe shkathtësi 
që i habiti të gjithë. Gëzimi, që ishte portier, i 
hëngri dy gola, por lojtarët e skuadrës arritën të 
bënin barazim. Po mbaronte loja. Secila skua-
dër donte të arrinte fitoren. Goni gjeti çastin, u 
turr befas në fushën tjetër dhe... 

- Gooool! - brohorimat nuk kishin të sosur.
Lojtarët e ngritën në krahë, duke thirrur: 

“Goni!...Goni! ”... Gëzimi e shikonte me një bu-
zëqeshje të ngrirë. Ku ta dish? Dukej sikur po 
kujtonte dhe po kuptonte shumë gabime...

Një ditë të bukur vere, në plazhin e 
Rrjollit, po luaja me disa fëmijë të tjerë, 
por pa ndonjë dëshirë të madhe. As 
vetë nuk e dija pse... 

U shkëputa prej tyre dhe qëndrova 
për disa minuta duke soditur detin, i cili 
ishte shumë argëtues për fëmijë, dallgë 
që përplaseshin, duke lëshuar fëshfë-
rima ftuese, gjallesa nënujore, që nga 
dallgët dilnin në breg. 

E megjithatë, nuk po shijoja asgjë, 
asnjë mendim i bukur nuk po më vinte. 
Nuk po gjeja me çfarë të argëtohesha, 
asgjë s’më tërhiqte. 

Papritur më erdhi një mendim, të 
koleksionoja shumë guaska nga deti. 
Fillova menjëherë kërkimin.

U kërkova vëllezërve të më ndihmo-
nin. 

Çdo ditë, guaskat që grumbullonim 
nuk më pëlqenin, megjithëse ishin 
të formave, madhësive e ngjyrave të 
ndryshme. 

Atëherë vendosa t’i kërkoj ato vetëm. 
Kërkova e kërkova me ditë të tëra e 

përsëri s’më pëlqenin.
Një ditë, unë gjeta një guaskë të 

madhe të mbyllur nga të dyja anët. Ajo 
ishte e bardhë, e madhe dhe me një 
formë shumë të veçantë. 

Ua tregova menjëherë prindërve, 
por atyre iu duk guaskë e zakonshme. 
Dalëngadalë plazhi mbaroi dhe shkolla 
filloi. Unë e ruajta guaskën me shumë 
kujdes për të kujtuar plazhin dhe aven-
turën time.

Atë e mbaja gjithmonë në çantë dhe 
isha gjithmonë i pari dhe më i miri.

Një ditë vendosa ta hapja. Kur e 
hapa, brenda saj gjeta një perlë shumë 
të bukur, që shndriste.

Ja…çfarë kërkoja unë… një guaskë 
fatsjellëse, një perlë.

 Kjo ishte aventura ime, nga e cila 
mësova se nuk duhet lodhur së kërkua-
ri, kur dëshirojmë të arrijmë diçka.

Guaska fatsjellëse

Ditmar Hoti

Ada Mara

- I kam ngjyrat lloj e lloj.
Si çdo flutur jam njësoj.

Fluturoj veç natën unë,
Ditën fshihem e bëj gjumë.

Dritë, kur ndez ndonjë shtëpi,
A kur sheh ndonjë qiri,

Përreth flakës vallen zë...
- Po, sa keq!.. Nuk ngrihesh më!..

Flutura e natës

Kam gëzofin shumë të çmuar.
Nëpër ujëra mirë notoj.
Jam i shkathët, i gëzuar
Edhe diga unë ndërtoj!

Jo, jo, jo s’është as gënjeshtër,
Dhe as përrallë. Është e vërtetë.

Digat di t’i ngre, si mjeshtër,
Me degë pemësh, plot me fletë!

Kastorushët fsheh atje.
Gjithë dimrin rrimë strehuar.

Por, na ndjek njeriu... Pse?
Për gëzofin tonë të çmuar!

Kastori

Ketri Stik nisi të numërojë kërpudhat që 
kishte mbledhur:

- Një..., dy..., tri..!
“Çfarë do të ndodhë me mua, në qoftë se 

zgjohem më herët se sa sot..?” – pyeti veten 
Stiku.

Shportën me kërpudha e la rrëzë një pishe të 
moçme dhe u nis për udhë, për të gjetur për-
gjigjen që ketri kërkonte... 

Në udhë takoi lepurushin Kik.
- Po ti?!.. Mos ke bërë ndonjë prapësi dhe 

kërkon ndihmë? – pyeti Kiku.
- Jo, jam një ketër i mirë! Më mundon një 

pyetje, dhe mos e di ti përgjigjen...
- Ta dëgjojmë një herë se mos...
- “Çfarë do të ndodhë me mua, në qoftë se 

zgjohem më herët se sa sot..?” – pyeti ketri 
lepurushin.

- Asgjë! – u përgjigj Kiku e qeshi.
- Si, asgjë?! – pyeti ketri i dëshpëruar.
- Asgjë! Unë për vete fle shumë. Kur zgjo-

hem, dal në pyll. Kërkoj e gjej ca lule lakër. 
Pjesën tjetër ma siguron mami! Hm, hm, hm, 
e ku ka si mami im! Rroftë mami im punëtore 
dhe e pafjalë! 

- Kjo është një përgjigje prej dembeli! – tha 
ketri e vazhdoi udhën për të gjetur përgjigjen e 
pyetjes që e mundonte.

Në udhë takoi milingonën Mili Mili. Milin-
gona pa se mbi faqen e ketrit qëndronte një 
pikë loti. Ajo zgjati njërën antenë dhe ia fshiu 
me kujdes.

- Ç’të ka ndodhur Stik?!..
- Askush nuk më tregon të vërtetën... – foli 

Stiku dhe faqet e tij u mbushën me lot të rinj.

- Stik, mos qaj, se nuk i duroj qaramanët! 
Fol, çfarë të mundon?..

- “Çfarë do të ndodhë me mua, në qoftë se 
zgjohem më herët se sa sot..?” – pyeti ketri 
milingonën.

Milingona qeshi.
- Mos qesh e mos më thuaj dhe ti “asgjë”! 

Kështu më tha pak më parë lepurushi Kik.
- Përgjigjen e pyetjes që të mundon, mos 

e kërko duke qarë e duke pyetur dembelët! 
Kurrë nuk do të dalësh i fituar, por vetëm i 
humbur! Kështu që... më dëgjo mirë... “Nesër, 
kur të zgjohesh më herët se sa sot, ke për 
të parë se ........... (A e gjeni ju, lexues të 
vegjël, se çfarë i tha milingona ketrit?)1 

Stiku e falënderoi milingonën. Gjatë 
udhës, teksa kthehej për të marrë shpor-
tën me kërpudha, rikujtoi disa herë poro-
sinë e saj që të mos e harronte.

Te nesërmen ketri u zgjua më herët. Mblo-
dhi............ (Çfarë mblodhi..?)2 dhe i numë-
roi............ (Kë numëroi..?)3 I dolën katër.

Të pasnesërmen ketri u zgjua edhe më herët. 
Mblodhi si zakonisht ............ dhe i numë-
roi............ (Kë numëroi..?)4 I dolën pesë.

- Kri-kri-kri, do të zgjohem herët se, bë-
hem më i ............. (A e gjeni fjalën që tha 
ketri..?)5 dhe më .............. (A e gjeni 
fjalën tjetër që tha ketri..?)6 Sa mirë 
do të ishte t’i dije këto fjalë, edhe ti, o 
.............. (Kujt iu drejtua ketri?..)7

Përgjigjet janë këto:
1. Numëro kërpudhat, 2 Kërpudha, 3 Kërpudhat,
4 Kërpudhat, 5 I ditur, 6 Punëtor, 7 Lepurushit Kik.

Ketri që u zgjua herët...

Nastradin Hoxha
Hoxhë i nderuar, po 
nisem për rrugë… 

Lutu për mua!

Po ç’është kjo lutje, 
kështu!

Po nëse nuk del di-
kush të më shpëtojë 

dhe mbytem?..
Vallahi, unë e bëra lutjen time! 

Nuk mund ta di, nëse lutja
pranohet apo jo…

Unë rashë një herë nga ura, erdhën dhe më shpëtuan 
fshatarët. Më mbajtën si mysafir për katërdhjetë 
ditë e netë. Hëngra e piva sa munda… Pse, keq 
është të bësh një lutje të tillë?!

Në rregull!... Inshallah 
bie në ujë, kur të ka-

losh urën…

Gjeni 7 ndryshimet.

Këtu 

dëgjohet vetëm 

fjala ime...

Ti nuk durohesh fare!

Me sa duket
llogaria do vijë

 e kripur...

VeÇ kalo, merre edhe 
këtë, se e ke prej meje

Më jep një kilogram 
kryezogëz!

merr një
krye zogu

Doktor,
më merret

fry....!

Dole me sukses nga 
spitali...

gazmore

